Dechrau cerdd yn erbyn medd-dod neu rybudd i bawb edifarhau ac ymadael ag ef mewn amser, i’w chanu ar Freuddwyd y Frenhines.

1.

Pob ifanc lân Gymro mewn rhydid sy’n rhodio

Tan rantio ac yswagro, naws egredd,

Yn burion cydymeth mewn tirion naturieth,

Am heleth gwmnïeth yn hoywedd,

Doed yn nes, ac er ei les iddo yn rhwydd mi rodda’ yn rhes

Ac ar benillion manwl mwynion, mewn hoff gariad ffyddlon,

Gynghorion da oherwydd rwy’n gweled yn ddigelwydd

Mai gwrid i ddyn a gwradwydd, ac arwydd aflwydd yw

Eiste lawr mewn medd-dod mawr ac yfed cwrw fel y cawr

A than ymdaeru, dwndro a dadlu, rhuo a brolio, rhwygo a rhegi,

Ymrythu’n anhiraethol ar bob difyrrwch cnawdol,

Plesere anamserol i ddigio’r nefol Dduw.

2.

Nid ydyw cwmnïeth ac ofer chwaryddieth
Ond heleth hudolieth a diles;

Llawer dyn gloywedd wrth ddilyn oferedd

Ei ddiwedd yn waeledd a weles;

Fe ddyle dyn ei holi ei hun cyn mentro’n gaeth mewn gweiniaith gwŷn,

Ymrwymo’n was i’w chwante cas a mynd i borthi’r gelyn glas,

Gweddïo am ras yr Iesu pe baen ni, bawb, yn medru,

Caen gymorth oddi fyny i’n helpu, a’n nerthu a wna;

Ein Arglwydd sydd bob nos a dydd yn llawn tosturi cyn rhoddi’n rhydd

Ac ar les(d i ni yn ddi-wad ar law ddehau diau ei Dad;

Yn wastad mae fo yn eiste yn eiriol troson ninne,

Yn barod hwyr a bore i rannu donie da. 

3.

Ein amser sy’n darfod o ddiwrnod i ddiwrnod,

Nid oes ond byr amod i ni yma;

Ein Arglwydd ei hunan sy’n gwahodd i’r winllan,

Ac os nyni weithan ni weithia

Edifar fydd pan ddelo’r dydd i’n galw’n chwyrn heb gêl na chudd

Gerbron yr Ustus cyfion cofus i’n cyhuddo ni yn gyhoeddus;

Mae’n dybus daw Cydwybod i’n rhoddi’n siŵr mewn syndod,

A’n buchedd ddrwg o bechod mor hynod a ŵyr hi;

Nid ellir cael i ffoi mo’r ffael na dim esgusion gweigion gwael

Na ’chwaith mo’n gwrando’r amser honno; mwya’ cysur i ni yw ceisio

Gweddïo agwedd dduwiol, da fwriad edifeiriol,

A gras i fyw’n fucheddol, Dad nefol, dod i ni.

4.

Duw, nertha ni i wrthod ein buchedd o bechod

A gwna ni yn fwy parod i ympirio;

Dysg i ni roi ein hyder ar Grist a’i gyfiawnder

A chofio am ein pader cyn peidio,

A bod yn ufudd dan bob cerydd yn un galon bawb â’i gilydd,

Madde yn ffyddlon i’n gelynion na fo i’n calyn dim cas galon;

Mae’n gyfion i ni gofio fod dyled ar ein dwylo,

Sef trostyn’ i weddïo a llwyr ewyllysio lles;

Cofiwn archiad Crist ein Ceidwad a fynne yn dduwiol i ni ddwad,

Edifarhawn a llwyr wellhawn a gwyn ein byd i gyd a gawn;

Ac oni fedrwn fadde i ddynion eu camwedde

O ’wllys ein calonne ni fyddwn ninne yn nes.

5.

Mi ddylen gydgofio yr amser aeth heibio

Oherwydd ei wario mor wirion

Ar gnawdol blesere; yn hytrach dylase

Fod am y nef ole ein gofalon;

Ceisiwn roi ein bryd ar droi, hi aeth yn fadws i’n deffroi

O’n pechod mawr cyn delo’r awr i’n taro’n llwyr a’n torri i’r llawr;

Mae’n beie tramawr trymion yn gofyn hyn yn gyfion 

Am dorri glân orchmynion ac eirchion doethion Duw;

Ceisiwn ddeffro, galw arno am faddeuant i weddïo

A chyffesu o flaen yr Iesu faint o bechod sy’n ein bachu,

A’n bod ni yn haeddu heddiw o’i herwydd gerydd garw,

Fe ddichon Crist ein cadw a’n codi o farw i fyw.

6.

Awn ato yn hyderus ( chalon wylofus,

Mae fo yn ddaionus Dduw inni,

Yn llawn o drugaredd er cymin yw’n camwedd,

Ein trosedd, ein gwagedd a’n gwegi;

Croeso gawn a phardwn llawn er ei myned yn brydnawn

Os awn trwy ffydd a’n bron yn brudd i weithio i’r winllan fwynlan fudd;

Ein gwobr fydd un fodde am weithio ’chydig orie

(’r rhai sydd er y bore yn diodde’ gwres y dydd;

Na cheisiwn oedi yn hwy na diogi, rhown ein bryd i gyd ar godi,

Am y cynta’ i’r winllan yma gweithiwn, gwelwn fod ein gwala

O addewid inni am gyflog gan Frenin hollalluog, 

Ein Arglwydd Dduw trugarog yn rhywiog inni a’i rhydd. 

Dechrau Cerdd yn erbyn meddwdod neu rybydd i bawb edifarhau ag ymadel ac ef mewn amser, yw chanu ar freuddwyd y Frenhines.

1.

Pob Ifangc lân Gymro mewn rhydit sy’n rhodio

Tan rantio ac yswagro naws egredd

Yn buriawn cydymeth mewn tirion natturieth

A’m heleth gwmnhieth yn hoywedd

Doed yn nês ac ar ei lês iddo’n rhwydd mi rodda’n rhês

Ac ar bennillion manwl mwynion mewn hoff Gariad ffyddlon

Gynghorion da o herwydd rwi’n gweled yn ddi gelwydd

Mae gwrid i ddŷn a gwradwydd ac arwydd aflwydd iw

Eiste lawr mewn medd-dod mawr ac yfed Cwrw fel y Cawr

A than ymdaelu dwndro a dadlu rhuo a brolio rhwygo a rhegu

Ymrythu’n an hiraethol ar bob difyrwch cnawdol

Plesere an amserol i ddigio’r nefol Dduw.

2.

Nid ydiw Cwmnieth ag ofer chwaryddiaeth
Ond heleth nydolieth a diles

Llawer dyn gloywedd wrth ddilyn oferedd

I ddiwedd yn waeledd a weles

Fe ddylae Dŷn ei holi ei hŷn

Cyn mentro’n gaeth mewn gweiniaeth gwûn

Ymrwymo’n wâs yw chwantau câs

A mynd i borthi’r gelyn glâs

Gweddio am râs yr Jesu by dae’ni bawb yn medru

Cae’n gymmorth oddi fynu i’n helpu a’n nerthu a wna

Ein Arglwydd sŷdd bob nôs a dŷdd yn llawn tosturi cin rhoddi’n rhŷdd

Ag ar lesad i ni’n ddiwad ar Law ddehau diau ei Dâd

Yn wastad mae fe’n eiste yn eiriol trosom nine

Yn barod hwyr a bore i rannu donnie da. 

3.

Ein amser sy’n darfod a ddiwrnod i ddiwrnod

Nid oes ond byr amod ini yma

Ein Arglwydd ei hunan sy’n gwahodd ir winllan

Ag os nyni weithian ni weithia

Edifar fydd pan ddelo’r dŷdd in galw’n chwyrn heb gêl na chydd

Ger bron yr Ustus cyfion cofus i’n cyhuddo ni’n gyhoeddus

Mae’n dybus daw Cydwybod ein rhoddi’n siwr mewn syndod

An bŷchedd ddrwg o bechod mor hynod a ŵyr hi

Nidd ellir cael i ffoi mor ffael da dim esgusion gweigion gwael

Na chwaith mo’n gwrando’r amser hono mwya cysur ini yw ceisio

Gweddio agwedd dduwiol da fwriad edifeiriol

A grâs i fyw’n fŷcheddol Dâd nefol dod ini,

4.

Duw nertha ni i wrthod ein byched a bechod 

A gwna ni’n fwy parod i mpirio

Dysg i ni roi’n hyder ar Grist ai gyfiawnder

A chofio am ein pader cyn peidio

A bod yn ufudd dan bob cerydd yn un galon bawb au gilydd

Madde’n ffyddlon in gelynion na fo in calyn dim câs galon

Mae’n gyfion i ni gofio fod dyled ar ein dwylo

Sêf trostyn i weddio a llwyr ewyllysio llês

Cofiwn archiad Crist ein ceidwad a fyne’n dduwiol ini ddywad

Edifarhawn a llwyr wellawn a gwynn ein byd i gŷd a gawn

Ac oni fedrwn fadde i ddynion eu camwedde

O wllys ein calone ni fyddwn ine nês

5.

Mi ddylen gyd gofio’r amser aeth heibio

O herwydd ei wario môr wirion

Ar gnawdol blesere yn hytrach dylase

Fôd am y Nef ole’n gofalon

Ceisiwn roi ein bryd ar droi hi aeth yn fadws in ddeffroi

On pechod mawr cyn delo’r awr in taro’n llwyr an tori ir llawr

Mae’n beîau tsa mawr trymion yn gofyn hyn yn gyfion 

Am dori glân orchmynion ac eirchion doethion Du[ ]

Ceisiwn ddeffro galw arno am faddeuant i weddio

A chyffesu o flaen yr Jesu faint o bechod sy’n eic bachu

An bod ni’n haeddu heddyw oi herwydd gerydd garw

Fe ddichon Crist ein cadw an codi o farw i fyw.

6.

Awn atto’n hyderys a chalon wylofys

Mae fe yn ddaionus Dduw ini

Yn llawn o drugaredd er cymmaint yw’n camwedd

In trosedd ein gwagedd an gwegi

Croeso gawn a phardwn llawn er i myned yn brydnhawn

Os awn trwy ffydd an bron yn brudd i weithio ir winllan fwynlan fŷdd

In gwobor fŷdd un fodde am weithio chydig orie

A rhai sydd er y bore yn diodde gwrês y dŷdd

Na cheisiwn oedi yn hwy na diogi rhown ein bryd i gŷd ar godi

Am y cynta ir winllan yma gweithiwn gwelwn fod in gwala

O addewid ini am gyflog gan frenin Hôll alluog 

Ein Arglwydd Dduw trugarog yn rhywiog ini ai rhy[  ].

Hugh Jones Llangwm ai Sgrifenod[ ]

Y testun

Argraffwyd yn yr Amwythig gan Stafford Prys (fl. 1758–82)  tros Thomas Mark. Gwelir y dyddiad ‘Dechre Ebrill 21st, 1759’ ym mhennawd y drydedd faled yn y llyfryn a gelwir sylw at Dewisol Ganiadau yr Oes Hon a gyhoeddwyd yr un flwyddyn.

